
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________
V E N D I M

PËR MIRATIMIN E MODELEVE TË SHENJAVE DALLUESE, QË DO TË PËRDOREN NË ZGJEDHJET PËR KUVENDIN E SHQIPËRISË TË DATËS 18 QERSHOR 2017
Komisioni Qendror i Zgjedhjeve në mbledhjen e datës 24.01.2017, me pjesëmarrjen e:
Denar

BIBA-


Kryetar

Hysen           OSMANAJ-                Zëvendëskryetar

Bledar           SKENDERI-               Anëtar

Edlira 

JORGAQI-

Anëtare

Gëzim 

VELESHNJA

Anëtar

Klement         ZGURI-

Anëtar 
Vera             SHTJEFNI-

Anëtare
shqyrtoi çështjen me:

OBJEKT:            Miratimin e modeleve të shenjave dalluese, që do të përdoren në zgjedhjet për Kuvendin e Shqipërisë të datës 18 qershor 2017.
BAZA LIGJORE: 
Neni 23, pika 1/a, neni 21, pika 2 të ligjit nr.10019, datë 29.12.2008 “Kodi Zgjedhor i Republikës se Shqipërisë“, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
V Ë R E N
Bazuar në nenin 23, pika 1/a,  neni 21, pika 2 të Kodit Zgjedhor, si dhe referuar praktikave të deritanishme zgjedhore, KQZ duhet të përgatisë paketën e modeleve të shenjave dalluese të cilat duhet të përdoren si pjesë e logjistikës zgjedhore nga komisionet zgjedhore për identifikimin e komisionerëve dhe ambienteve zgjedhore. Neni 104 i Kodit Zgjedhor përcakton numrin dhe llojin e kutive të votimit që do të vendosen në qendrën e votimit në varësi të llojit të zgjedhjeve. Në këtë rast KQZ për të unifikuar praktikën zgjedhore duhet të miratojë modelin e etiketave që do të vendoset për identifikimin e kutive në qendrat e votimit.

Gjithashtu neni 115, pika 2/b, pika 3, 4 dhe 5 të i Kodit Zgjedhor parashikon rastet e vlerësimit të kutive te votimit si “Kuti e Parregullt”. Komisionet e marrjes në dorëzim të kutive të votimit nga KQV-ja në Vendin e numërimit të votave në rast se konsatojnë shkaqet e parashikuar në nenin 115, pika 2/b, pika 3, pika 4 të Kodit Zgjedhor kutia etikohet si kuti e parregullt. KQZ për të unifikuar praktikën zgjedhor duhet të miratojë modelin etiketës së “Kutisë së Parregullt”. 
Këto modele do të përdoren në funksion të respektimit të procedurave që duhet të ndiqen nga KQV-të gjatë procesit të votimit, identifikimit të kutive gjatë marrjes në dorëzim të materialeve zgjedhore, identifikimin e tyre në rast të kutive të parregullta, si dhe identifikimin e ambienteve zgjedhore (KQV, KZAZ, GNV, VNV) dhe vendosjen e shenjave të cilat rregullojnë organizimin dhe funksionimin e këtyre ambienteve, sidomos gjatë procesit të numërimit të votave.

PËR KËTO ARSYE
                     Komisioni Qendror i Zgjedhjeve bazuar në nenin 23, pika 1/a, nenit 21, pika 2 të ligjit nr.10019, datë 29.12.2008 “Kodi Zgjedhor i Republikës se Shqipërisë“, i ndryshuar,
V E N D O S I
1. Të miratojë modelet e shenjave dalluese, të cilat do të përdoren në zgjedhjet për Kuvendin e Shqipërisë të datës 18 qershor 2017 sipas specifikimeve  në lidhjen 1 dhe modeleve bashkëlidhur këtij vendimi.
2. Ky vendim hyn në fuqi menjëherë.

